
	Сабақтың тақырыбы
	 Архимед күші

	Сілтеме
	Физика және астрономия. «Атамұра» 2012. Р.Башарұлы, У.Тоқбергенова, Д.Қазақбаева.

	Жалпы мақсаты


	Оқушыларға  су ішінде денеге әрекет ететін ығыстырушы күшті   анықтауды үйрете отырып білім және білік  дағдыларын қалыптастыру

	Міндеттері


	а)  Архимед күші туралы түсінік  қалыптастыру. Архимед заңының физикалық мағынасын ашу;
ә) оқушыларға  Архимед заңы ұғымын  дамыту. Оны техникада,  тұрмыста қолдану маңызын білу.
б) оқушыларды сауатты азамат болуға, еңбексүйгiштiкке тәрбиелеу

	Сабақта туындаған негізгі идеялар
	Архимед туралы аңыз бойынша тақырыптың мағынасын аша түсуге, ойландыруға ой салу

	Күтілетін нәтиже


	- өткен білімді байланыстырады 

- бұрынғымен салыстырады

- теорияның нақты түсіндіре білу

- белсенділікті дамыту
- жеке, топпен ынтымақтаса жұмыс жасауды үйренеді.

	Әдіс – тәсілдер
	1. Сұрақ – жауап алаңы, Ыстық орындық, Конверт сұрақ,  визуальды айғақтар
2.Білім берудегі жаңа тәсілдер, топтық жұмыс, сұрақ-жауап, Блум таксономиясы бойынша бақылау тапсырмалары.
3. АКТ қолдану 4.Бағалау(бірін-бірі критерий арқылы бағалау, мұғалімнің формативті бағалауы, кері байланыс-оқушы пікірін ескеру)

	Керекті жабдықтар
	интерактивті тақта, оқулық,  ноудбуг, конверт, бағдаршам, карточкалар, Ньютон алма ағашы.



	Сабақ барысы

	Сабақ кезеңдері
	Мұғалім әрекеті
	Оқушы әрекеті

	Топқа бөлу
2 минут
	1. Ұйымдастыру
	Сабаққа дайындық

	
	Оқушылармен амандасу. 
· Балалар көңіл- күйлерін қалай?

· Ендеше, мен сендерге бүгінгі сабаққа сәттілік тілеймін. 
Осы арқылы сыныпқа психологиялық ахуал орнату.

   Физикалық формулалар жазылған түстер қолданып, оқушыларды  төрт  топқа бөлу.

І топ.  Ауырлық күші
ІІ топ. Үйкеліс күші
ІІІ топ.  Серпімділік күші
ІV топ. Реакция күші 
	Оқушылар карточкада  берілген формула қай  физикалық шама  туралы айтылғанына қарап,  топтасады.

Өз топтарының топ басшысын сайлайды.



	Білу
6 минут

Үй тапсырмасы.
	«Сырлы сауалдар» алаңы ойыны арқылы бүгінгі өтетін жаңа тақырып  Архимед күшіне байланысты механикалық күштер тарауын  оқушылардың қаншалықты   естерінде сақталғандығы мен  қайталау мақсатында жүргізу. 
	Әр топтан бір оқушы бір сұрақты таңдайды. Берілген уақыт аралығында оқушы сұраққа жауап береді. Түсініксіз болған жағдайда топ мүшелері жауап беруге болады. 

	Түсіну

15 минут
Эксперименттік 
көрсетілім

	Сабақтың тақырыбы: Архимед күші.

Қызығушылықты ояту /6 мин/
Жаңа сабақты ашу мақсатында эксперименттік көрсетілім:
 «Бақылау мен тәжірибе физикалық білімнің көзі»
Допты суға батырып, қолды қоя бергеннен кейін, доп қайтадан су бетіне шығады.

Мұғалім: доп неге су бетіне ытқып шығады?

Жауап: өйткені допқа күш әсер етті.

Мұғалім: жауап дұрыс, допты судан ығыстырып шығатын күш әсер етті. Бұл күшті біз ығыстырушы күш деп атаймыз.

Мұғалім: Ыдысқа цилиндрді салайық. Дене батып кетті. Бұл жағдайда ығыстырушы күш әсер ете ме?

Жауап: оқушылар әр қилы жауап беруі мүмкін.

Мұғалім: цилиндрге ығыстырушы күш әсер ете ме екенін тексеру үшін, цилиндрді динамометрге іліп, динамометрдің көрсеткішін жазып аламыз. Содан кейін цилиндрді сол тұрған күйінде суға батырамыз да, динамометрдің көрсетуін жазып аламыз. Екі жағдайдағы динамометр көрсеткішін салыстырамыз. Тәжірибе жасалады. Не байқадыңдар? 
Жауап: Цилиндрді суға салғанда динамометрдің көрсетуі кемиді. 

Мұғалім: бұдан қандай қорытынды жасауға болады?

Жауап: Суға салынған кез келген денеге ығыстырушы күш әсер етеді.

Мұғалім: бұл күш қалай қарай бағытталған?
Жауап: Сұйықтықта тұрған денеге әсер ететін ығыстырушы күш жоғары қарай бағытталған.
Мұғалім:  Сұйыққа батырылған денеге әсер ететін кері итеруші күш, осы дене ығыстырып шығарған сұйықтың салмағына тең болады.


	Оқушылар даптерлеріне күнді және жаңа тақырыпты жазады. Электрондық оқулықтағы тәжірибені оқушылар ноудбугтерді қолдану арқылы орындайды. Мұғалім сұрағына топпен ақылдасып жауап береді.

	Қолдану. «Конверт сұрақ».

/ 10 мин/
	Ой толғаныс.

Әр топқа конвертке функционалдық сауаттылықтарын, ойлау қабілетін дамыту мақсатында тақырыпқа сәйкес сұрақтар беріледі.
1 – топ. Архимед күші
 Неге өзен суына қарағанда,теңіз суына жүзген жеңілірек?
Жауабы: теңіз суы тұзды, тұзы неғұрлым көп болған сайын тығызырақ келеді. Архимед күші көбірек болады.
2 – топ. Үйкеліс күші 

1. Сүңгуір үйрек су бетінде қамыстың сабағынан ұя жасайды. Ұя су бетінде жел қалай соқса, солай қарай жүзеді. Құстың ұясын су бетінде қандай күш ұстап тұрады.Ұяның пішіні мен көлемі туралы не айтуға болады?

Жауабы: Судың бетінде ұяға Архимед күші әсер етеді. Ұя пішіні ұяның салмағымен оған әсер ететін ығыстырушы күштен бірнеше есе аз болуы керек.

3 – топ. Серпімділік күші

Ертедегі гректерде Архимед өте күшті адам болған деген аңыз бар. Ол судың ішінде тұрып, сол қолымен 1000 кг жүкті көтерген екен, бірақ беліне дейін ғана. Бұлай болуы мүмкін бе?  

Жауабы:  Мүмкін, егер жүктің көлемі үлкендеу болса.
4 – топ. Реакция күші

Ит суға батып бара жатқан адамды оңай тартады, бірақ жағада оны орнынан қозғалта да алмайды. Неге? 

Жауабы:  Өйткені суда кері итеру күш әсер етеді
Есеп шығару /12 мин/ 23 – жаттығу.  164 бет 
1 – топ. №1 есеп. 
Суға көлемі 100 см3 болатын дене батырылған. Осы денеге әсер ететін  ығыстырушы күшті анықтаңдар. Судың тығыздығы - 1000кг/м3.
2 – топ. №2 есеп.  
135 – суретте әр  түрлі пішінді  кубтар берілген осылардың қайсысына көбірек ығыстырушы күш әсер етеді? Егер керосинге батырсақ ығыстырушы күштің шамасы өзгере ме?
Жауабы: денелердің көлемдері әртүрлі болғандықтан оларға әсер етуші ығыстырушы күште әртүрлі. Көлемі көп денеге ығыстырушы күш көп болады. Керосинге батырсақ ығыстырушы күштің шамасы кемиді, себебі, керосиннің тығыздығы судың тығыздығынан кем.
3 – топ. №3 есеп.
Керосинге массасы 500 г темір кесегі батырылған. Ығыстырушы күшті анықтаңдар. Темірдің тығыздығы -7900кг/м3, ал керосиннің тығыздығы -820кг/м3.

4 – топ. №4 есеп.
Су ішінде массасы 600 кг, көлемі 0,23 м3 тасты көтеру үшін қандай күш жұмсау керек?
	

	Жинақтау

«Визуальды айғақтар»
2 мин
	«Визуальды айғақтар»әдісі арқылы таратпа материалдар беріледі.    Формулаларды  құрастырып, оны сәйкестендіру арқылы оқушылардың формулаларды еске   сақтауын арттыру.
	Таратпа  материалдардан формула құрастырып, оның атымен сәйкестендіреді. 

	Білу 
6 минут

 «Ыстық орындық»                                                                                                                                                                                                                                                                                                                                                                                                                                                                                                                                     
	2. Үй тапсырмасы.   Бір  оқушы  алға  шығып  жаңа тақырып  бойынша  сұрақтарға  жауап  береді. Оқушылар  белгілі бір  пікірмен  немесе  басқа  оқушымен, сұрақты  неғұрлым жеке  емес қылу  үшін  немесе мазмұны  жағынан  кеңірек қылу  үшін,   бірге  алға  шығып  сөйлей  алады.
— Сұйық өзіне батырылған денеге неліктен төменнен жоғары қарай бағытталған қысым түсіреді?

— Архимед күшінің пайда болуы қалай көрініс табады?

— Архимед күші неге тең?

— Архимед күші қандай шамаларға тәуелді?

— Формуласын жаз?
«Білдік» топтау стратегия әдісі:


	Ыстық орындықта отырған оқушы қойылған сұрақтарға шапшаң жауап береді.



	Бағалау (түрлері)
2 мин
	Оқушылардың тиісті бағаларын қою. Әр оқушының бағасын сипаттау, жақсы жақтарын атап өту.


	Әр топ көшбасшысы өз топ мүшелеріне баға береді.

	Рефлексия

2 мин 
	Бағдаршам түстері бойынша сабақты өте жақсы түсіндім   жасыл, орташа түсінікті, сары түс ештене түсінген жоқпым. 

Балалар бүгінгі сабақтан алғын әсерлеріңді «Бір жұлдыз, бір тілек» арқылы мына тақтада берілген «Көңіл күй»  табиғатына барып стикерлеріңізді жабыстырыңыздар.
	Оқушылар алдарыңдағы бағдаршам түстерін көтереді. Балалар стикерге өз ойларын  жаза бастады.

	Үй тапсырмасы
	§44. Архимед күші.

23 – жаттығу. №5,6,7,8
Архимед туралы аңыз бойынша  Архимед  патша  тәжінің  таза алтыннан  немесе қоспа қосылғанын білу үшін  қандай  тәжірибе  жасаған  деп ойлайсың ? Осы тақырыпқа «Эссе» жазып келіңдер.
АРХИМЕД КҮШІ
                    Тәуелді емес
                    Тәуелді
1.дененің формасына
1.дененің көлеміне
2.дененің тығыздығына
2.сұйықтың тығыздығына

	Оқушылар күнделікке жазып алады. Күнделікке бағаларын қойғызады


Бағалау.
	№ 
	Оқушының

аты-жөні
	«Сырлы сауалдар» алаңы
	Эксперименттік көрсетілім
	Конверт сұрақ
	Визуальды айғақтар
	Ыстық орындық
	Қорытынды баға

